
VENDIM
     Nr.14  Datë  11.02.2015
Mbi kërkesën e OST sh.a. për rishikimin dhe pezullimin e Vendimit Nr. 156, datë 01.12.2014 të Bordit te Komisionereve te ERE-s për “ Miratimin Rregullave të Ankandit të Zyrës së Koordinuar të Ankandeve për Europën Juglindore (SEE CAO )”. 
Mbështetur në nenin 9, të Ligjit nr. 9072, datë 22.05.2003, “Për Sektorin e Energjisë Elektrike”, të ndryshuar,  neni 23 pika 1, dhe Nenit 111,  113, gërma e Ligjit nr. 8485, datë 12.05.2008 “Kodi i Procedurave Administrative të Republikës së Shqipërisë”, i ndryshuar, neni 16, pika 3  të “Rregullave të Praktikës dhe Procedurave te ERE-s ”, miratuar me vendim Nr.21 date 18.03.09, i ndryshuar, Bordi i Komisionerëve, në mbledhjen e tij të datës 11.02.2015, pasi shqyrtoi kërkesën e shoqërisë OST sh.a. për rishikimin dhe pezullimin e vendimit nr.156 datë 01.12.2014 të Bordit të Komisionerëve të ERE-s për “Miratimin e Rregullave të Ankandit të Zyrës së Koordinuar të Ankandeve për Europën Juglindore (SEE CAO)”  si dhe relacionin e përgatitur nga Drejtoria Juridike; 
Konstatoi se:
· Ministria e Financave ka miratuar Udhëzimin nr. 6, date 30.01.2015, ku përjashtohet aplikimi i TVSh-së për  faturën për të drejtën e përdorimit të kapaciteteve të interkonjeksionit të Zyrës së Koordinuar për Evropën Juglindore. 

· Vendimi Nr 156 datë 01.12.2014 i Bordit të Komisionerëve të ERE-s nuk mund të zbatohet për ankandet e kapaciteteve me vendet kufitare që nuk kanë implementuar Rregullat e Ankandit të Zyrës së Koordinuar të Ankandeve për Europën Juglindore (SEE CAO).  
· Po ashtu Ligji nr. 8485, datë 12.05.2008 “Kodi i Procedurave Administrative të Republikës së Shqipërisë”, i ndryshuar, ne nenin 111 Rregulla të përgjithshme, përcakton se : Aktet administrative hyjnë ne fuqi nga dita e miratimit te tyre me përjashtim të rasteve kur ligji ose vet akti i jep atij fuqi prapavepruese ose te vonuar. 
· Ligji nr. 8485, datë 12.05.2008 “Kodi i Procedurave Administrative të Republikës së Shqipërisë”, i ndryshuar, në nenin 113 përcakton se: Aktet administrative kanë efekt të vonuar: c) kur hyrja në fuqi e aktit varet nga vërtetimi i disa kushteve ose rrethanave.
Për gjithë sa më sipër cituar, Bordi i Komisionerëve të ERE-s,

Vendosi 

1- Rishikimin e vendimit nr 156 Datë  01.12.2014 të Bordit të Komisionerëve të ERE-s “Miratimin Rregullave të Ankandit të Zyrës së Koordinuar të Ankandeve për Europën Juglindore (SEE CAO) “ si më poshtë:
- Pas pikës 2, shtohet pika 3 me përmbajtjen: 
Për ankandet e kapaciteteve të interkonjeksionit  me vendet kufitare që nuk kanë implementuar “Rregullat e Ankandit të Zyrës së Koordinuar të Ankandeve për Europën Juglindore (SEE CAO)”, OST sh.a,  do zbatojë Vendimin Nr 140, datë 22.11.2013 të  Bordit te Komisionerëve “Për miratimin e rregullores së alokimit të kapaciteteve të interkonjeksionit”,  i ndryshuar.
Ky vendim hyn ne fuqi menjëherë dhe i shtrin efektet nga data 1 Janar 2015. 
   Ky vendim botohet në Fletoren Zyrtare.

KRYETARI

Petrit  AHMETI

